
Numri i lëndës: 2023:209709 

Datë: 28.12.2023 

Numri i dokumentit:     05134717 

 

C-III-23-0238 

             

Paditësi;Radio Televizioni i Prishtinës,i cili administrohet nga Agjencia Kosovare e 

Privatizimit,rruga Dritan Hoxha nr.55,Prishtinë. 

 

Kundër;të  paditurit;Sh Q nga Prishtina,i cili përfaqësohet nga avokati V H nga Prishtina, 

Dhoma e Posaçme e Gjykatës Supreme të Kosovës për çështjet në lidhje me Agjencinë Kosovare 

të Privatizimit, përmes kolegjit të përbërë nga  kryesuesi i kolegjit Asllan Krasniqi dhe anëtarët 

e kolegjit Bajram Miftari dhe Diellza Hoxha në seancën e mbajtur me datën;18.12.2023,ndërsa 

në seancën vendimmarrëse,me datën;26.12.2023, merr këtë: 

 

A K T G J Y K I M 

 

Aprovohet në tërësi si e bazuar kërkesëpadia e paditësit;Radio Televizioni i Prishtinës,i cili 

administrohet nga Agjencia Kosovare e Privatizimit,rruga Dritan Hoxha nr.55,Prishtinë. 

 

1.Anulohet Pajtimi Gjyqësor që evidentohet me shenjën C.nr.3159/17 i datës;10.04.2019 i marrë 

nga Gjykata Themelore në Prishtinë i lidhur në mes të Radio Televizionit të i Prishtinës,i cili 

administrohet nga Agjencia Kosovare e Privatizimit,rruga Dritan Hoxha nr.55,Prishtinë dhe Sh 

Q nga Prishtina. 

 

2.Konstatohet e tërhjekur kundërpadia e ushtruar nga pala e paditur. 

 

3.Secila palë i heqë shpenzimet e veta të procedurës. 

 

Rrethanat Faktike dhe Procedurale; 

 

Me datën;28.10.2019,pranë Gjykatës Themelore në Prishtinë,është ushtruar padia nga Radio 

Televizioni i Prishtinës,i cili administrohet nga Agjencia Kosovare e Privatizimit,rruga Agim 

Ramadani nr.23,Prishtinë,ndaj palës së paditur Sh Q nga Prishtina lidhur me anulimin e pajtimit 

gjyqësorë të lidhur në Gjykatën Themelore në Prishtinë që evidentohet me shenjën C.nr.3159/17 

të datës;10.04.2019 në mes të paditësit dhe të të paditurit.Gjykata Themelore në Prishtinë me 

datën;24.02.2020 ka marrë aktvendimin e saj me të cilin është shpall jokompetente në pikëpamje 

lëndore dhe ka njohtuar palët që pas plotëfuqishmërisë së këtij aktvendimi lënda do ti dërgohet 

Dhomës së Posaçme të Gjykatës Supreme të Kosovës për vendosje meritore. 

 

Përmes kësaj padie pala paditëse duke iu referuar pajtimit gjyqësor të marrë nga Gjykata 

Themelore në Prishtinë ka pretenduar se objekt i pajtimit gjyqësor ka qenë paluajtshmëria e cila 

është në pronësi shoqërore dhe administrohet nga AKP-ja,kjo gjykatë në rastin konkret nuk ka 

patur kompetencë lëndore në këtë çështje juridike kontestimore dhe është dashur që lëndën ta 

përcjellë në Dhomën e Posaçme të Gjykatës Supreme të Kosovës si gjykatë kompetente në bazë 

të Ligjit nr.06/L-086. 

 

AKP-ja si administruese e palës paditëse në këtë rast me qëllim të konstatimit të gjendjes faktike 

të kësaj paluajtshmërie në mbështetje të nenit 5 të Ligjit të AKP-së,me datën;15.10.2019 ka 

parashtruar kërkesën me nr. 11-466/01-0252701/19 me të cilën ka kërkuar historiatin lidhur me 

ngastrat kadastrale nr.... dhe... zona kadastrale Prishtinë,ndërsa me datën;17.10.2019 më 

konkretisht nga zyra regjionale në Prishtinë ka pranuar historiatin për ngastrat kadastrale të 

përshkruara si më lartë dhe nga Aktvendimi i lëshuar nga Drejtoria e Kadastrit nr..... të datës;.... 

është njohtuar se këto ngastra kanë kaluar në emër të Sh Q në bazë të pajtimit gjyqësor që 

evidentohet me shenjën C.nr.3159/17 të datës;10.04.2019 lëshuar nga Gjykata Themelore në 

Prishtinë.Në vazhdim të pretendimeve të saja pala paditëse të përshkruara si në padi është thirrur 

në dispozitën e nenit 5 të Ligjit nr.06/L-86 që përcakton jurisdiksionin e kësaj gjykate duke 

konstatuar se pajtimi gjyqësor në mes të palëve në procedurë është lidhur apo është nënshkruar 

nga personi i paautorizuar i cili ka vepruar për dhe në emër të palës së paditur në gjykatën të 

cilës në rastin konkret i ka munguar kompetenca lëndore,andaj duke marrë parasysh të gjitha të 

cekurat e sipërcituara i ka kërkuar gjykatës që pajtimin gjyqësor të lidhur në Gjykatën Themelore 

në Prishtinë që evidentohet me shenjën C.nr.3159/17 të datës;10.04.2019 ta anuloj ose ta prish 

si veprim të kundërligjshëm dhe të pabazuar në ligj.Pala e paditur Sh Q përmes të të autorizuarës 

së tij me shkrim avokates S D-A ka bërë përgjigje në padi me datën;27.10.2021 ku përveq tjerash 

ka  kundërshtuar në tërësi pretendimet e palës paditëse për anulimin e pajtimit gjyqësor të lidhur 

në Gjykatën Themelore në Prishtinë që evidentohet me shenjën C.nr.3159/17 të 

adtës;10.04.2019,pasiqë prona e paluajtshme përkatësisht ngastrat kontestuese për të cilat 

pretendon pala paditëse që janë nën administrimin e AKP-së,në bazë të pajtimit gjyqësor të lidhur 

në Gjykatën Themelore në Prishtinë si vendim i plotëfuqishëm kanë kaluar në emër të Sh Q,andaj 

edhe ka kërkuar nga gjykata që padinë e paditësit ta refuzoj në tërësi si të pabazuar. 

 

Gjykata pasi që kanë përfunduar të gjitha procedurat me shkrim të precizuar sipas ligjit për 

Dhimën e Posaçme të Gjykatës Supreme të Kosovës nr.06/L-086 ka caktuar seancën dëgjimore 

me datën;18.12.2023 në të cilën seancë janë deklaruar edhe palët ndërgjyëse si në vijim; 

 

Pala paditëse ka mbetur në tërësi pranë kërkesës së saj për anulimin e marrëveshjes gjyqësore të 

lidhur në Gjykatën Themelore në Prishtinë si gjykatë jokompetente për vendosje meritore në 

këtë çështje juridike kontestimore për lëndën që evidentohet me shenjën C.nr.3159/17 të 

datës;10.04.2019 në mes të paditësit dhe të të paditurit,duke i propozuar gjykatës që 

kërkesëpadinë e saj ta aprovoj në tërësi si të bazuar. 

 

I padituri Sh Q përfaqësuar nga avokati V H nga Prishtina ka kundërshtruar në tërësi pretendimet 

e palës paditëse për anulimin e marrëveshjes gjyqësore të lidhur në Gjykatën Themelore në 

Prishtinë për lëndën që evidentohet me shenjën C.nr.3159/17 të datës;10.04.2019 në mes të 

paditësit Sh Q dhe të të paditurit Radio Televizioni i Prishtinës si dhe ka njohtuar gjykatën 

përmes parashtresës me shkrim të datës;09.11.2023 se për këtë çështje juridike kontestimore ka 

ushtruar edhe kundërpadi,ndërsa pas njohtimit nga gjykata se lidhur me të njëjtën çështje juridike 

Sh Q ka ushtruar padi të rregullt në muajin maj të vitit 2022 ndaj Agjencisë Kosovare të 

Privatizimit ka deklaruar se e bënë tërhjekjen e kundërpadisë së ushtruar m 

datën;09.11.2023.Lidhur me pretendimet e palës paditëse i autorizuari i palës së paditur ka 

kundërshtuar në tërësi kërkesëpadinë e saj me faktin se pala e paditur bazuar në çertifikatën e 

biznesit NSH RTP të datës;... shifet se kanë autorizuar personat tjerë për përfaqësim në këtë 

kontest gjyqësor dhe ndryshimet janë bërë vetëm pas anulimit të pajtimit gjyqësor referues,andaj 

edhe përfundimisht i ka propozuar gjykatës që kërkesëpadinë e paditësit ta refuzoj në tërësi si të 

pabazuar. 

 

Arsyetimi Ligjor 

 

Kërkesëpadia e paditësit  Agjencia Kosovare e Privatizimit është e bazuar. 

 

Gjykata ka shqyrtuar dhe analizuar të gjitha shkresat e lëndës,parashtresat e dorëzuara nga palët 

në procedurë,poashtu edhe pretendimet e palëve ndërgjyqëse duke iu referuar përmbajtjes së 

padisë dhe përgjigjes në padi si deklarimeve të tyere në seancën e shqyrtimit gjyqësor të 

datës;18.12.2023 dhe fjalës së tyre përfundimtare të hartuar me shkrim dhe përfundimisht ka 

konstatuar se kërkesëpadia e paditësit është në tërësi e bazuar duke u mbështetur në dispozitën e 

nenit 5 dhe 6 të Ligjit nr. 06/L-086,pasiqë pajtimi gjyqësorë i lidhur në Gjykatën Themelore në 

Prishtinë që evidentohet me shenjën C.nr.3159/17 i datës;10.04.2019 nuk prodhon efekt juridik 

për faktin sepse kjo gjykatë nuk ka patur kompetencë lëndore në lidhjen e këtij pajtimi 

gjyqësor,sepse në rastin konkret kjo pasuri shoqërore administrohet nga AKP-ja e cila ka 

kompetencë ekskluzive edhe për dhënjen e autorizimeve përkatëse për përfaqësim pranë 

organeve kompetente personave zyrtar që ajo i cakton,ndërsa në rastin konkret përfaqësuesit që 

janë prezantuar si të autorizuar në Gjykatën Themelore në Prishtinë me rastin e lidhjes së pajtimit 

gjyqësor nuk kanë patur një autorizim të vlefshëm i cili lëshohet nga AKP-ja për të gjitha rastet 

kur janë në pyetje kontestet të cilat administrohen nga AKP-ja,andaj edhe është vendosur ashtu 

si është përcaktuar në pikën një të dispozitivit të këtij aktgjykimi. 

 

Ndërsa si në pikën dy të dispozitivit të këtij aktgjykimi gjykata ka vendosur për faktin se pala e 

paditur në mënyrë deklarative ka tërhjekur kundërpadinë e ushtruar me datën;08.11.2023 në 

seancën dëgjimore të mbajtur me datën;18.12.2023. 

 

Shpenzimet  Gjyqësore: 

 

Në bazë të nenit 62 paragrafi 5 të Ligjit për Dhomën e Posaçme të Gjykatës Supreme të Kosovës 

për çështjet në lidhje me Agjencinë Kosovare të Privatizimit nr.06/L-086.  

 

Këshillë Juridike: 

 

Kundër këtij aktgjykimi mund të ushtrohet ankesë me shkrim në Kolegjin e Apelit të Dhomës së 

Posaçme të Gjykatës Supreme të Kosovës,brenda afatit prej 15 ditësh llogaritur nga data e 

pranimit të këtij aktgjykimi.  

 

  

Kryesuesi i kolegjit;Asllan Krasniqi,gjyqtar 

 

Anëtari i kolegjit;Bajram Miftari,gjyqtar dhe 

 

Anëtarja e kolegjit;Diellza Hoxha,gjyqtare 


